
 
 
 
 
 
 
                 
  

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᑦ 
ᑲᑎᒪᔨᕋᓛᑦ ᑲᑎᒪᔾᔪᑎᖃᓛᖅᑐᑦ ᓈᓚᖕᓂᖃᕐᓗᑎᒃ ᐅᓂᒃᑲᓕᐊᖓᓄᑦ ᑮᓇᐅᔭᖅᑐᕈᑎᕕᓂᕐᓄᑦ 

ᑕᒻᒪᕐᓯᒪᔪᖅᓯᐅᑎᐅᑉ ᕿᒥᕐᕈᓇᒍᑎᒋᓚᐅᖅᑕᖏᓐᓂᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᓐᓄᑦ 
 
ᐃᖃᓗᐃᑦ, ᓄᓇᕗᑦ (ᕖᕝᕗᐊᕆ 24, 2009) - ᑲᑎᒪᔨᕋᓛᑦ ᓇᐅᑦᑐᕐᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂ ᓐᓄᑦ 
ᑮᓇᐅᔭᖅᑐᕈᑎᕕᓂᕐᓄᓪᓗ ᑲᒪᔪᑦ ᓈᓚᒃᑎᐅᓗᑎᒃ ᑲᑎᒪᓂᖃᓛᖅᑐᑦ ᒪᐃ 6-8, 2009-ᖑᑎᓕᖅᐸᑦ, ᑲᑎᒪᔾᔪᑕᐅᓗᑎᒃ 
ᐅᓂᒃᑳᓕᐊᖓ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ ᕿᒥᕐᕈᓇᖕᓂᕆᓚᐅᖅᑕᖓᓐᓄᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦᑕ.  ᐃᓗᓐᓇᖏᑦ ᑲᑎᒪᔨᑐᐃᓐᓇᐃᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓂ 
ᑲᑎᒪᔨᐅᖃᑕᐅᔪᑦ  ᑲᑎᒪᔨᕋᓛᓄᑦ. 
 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎ ᑲᓇᑕᒥ, ᒥᔅ ᓰᓚ ᕗᕋᐃᓱ, ᖃᐃᖅᑯᔭᐅᓯᒪᓕᖅᑐᖅ ᓵᖓᓄᐊᖁᔭᐅᓪᓗᓂ 
ᑲᑎᒪᔨᕋᓛᑦ ᑲᑎᒪᓂᖃᓕᖅᐸᑕ ᐱᖓᑦᓯᕐᒥ ᒪᐃ 6, 2009-ᒥ, ᒪᑐᐃᕐᓯᒋᐊᕈᑎᒥᓂᒃ ᐅᖃᐅᓯᖃᕆᐊᖅᑐᕐᓗᓂ.  
ᑲᑎᒪᓂᐅᓂᐊᖅᑐᖅ ᑭᓇᒃᑯᓕᒫᓄᑦ ᒪᑐᐃᖓᓂᐊᖅᑐᖅ ᑕᑯᔭᖅᑐᕈᒪᔪᓄᑦ ᐊᒻᒪ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓂᐊᖅᑐᖅ 
ᐃᖃᓗᖕᓂ ᐊᒻᒪ ᑐᓴᖅᓴᐅᑎᑕᐅᓗᓂ ᓈᓚᐅᑎᒃᑯᑦ FM-ᑯᑦ.  ᓇᓗᓇᐃᖅᑎᕐᓯᒪᔪᑦ ᑲᑎᒪᓂᐅᓂᐊᖅᑐᑦ 
ᖃᓄᐃᓕᖓᓂᕐᒪᖔᑕ ᓴᖅᑭᑕᐅᓛᖅᑐᑦ ᖃᖓᑦᑎᐊᒃᑲᓐᓂᖅ. 
 
”ᐃᓱᒪᒋᓪᓗᒍ ᒫᓐᓇᐅᓚᐅᖅᑐᖅ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᖃᐅᓯᕆᔭᐅᑎᓪᓗᒋᑦ ᓄᓇᕗᒻᒧᑦ ᐱᑎᑕᐅᓂᐊᕐᒪᑦ $100 
ᒥᓕᐊᓂᒃ ᓄᑖᓄᑦ ᐃᓪᓗᓕᐅᕈᑎᒃᓴᐅᔪᓄᑦ, ᑕᐃᒪᓕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᐸᓗᖓᐃᖅᓯᒪᔭᕆᐊᖃᖅᐳᑦ 
ᐱᓇᓱᐊᕐᓗᒋᑦ ᑐᕌᕋᓱᐊᖅᑕᖏᑦ ᓄᓇᕗᒻᒥ ᐃᓪᓗᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᐸᕐᓇᒍᑕᐅᔪᒥᒃ,” ᐅᖃᓚᐅᖅᑐᖅ ᔭᐃᒥᓯ 
ᐊᕐᕚᕐᓗᒃ, ᒪᓕᒐᓕᐅᖅᑎ ᑐᓄᓂᕐᒧᑦ ᐊᒻᒪ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᕋᓛᓄᑦ. 
 
ᑲᓇᑕᒥ ᑕᒻᒪᖅᓯᒪᔪᖅᓯᐅᑎᐅᔪᖅ ᖃᐅᔨᓴᖅᐸᒻᒪᒃ ᑮᓇᐅᔭᖁᑎᒋᔭᐅᔪᓂᒃ ᐊᒻᒪ ᑮᓇᐅᔭᑎᒍᑦ ᖃᓄᐃᓕᐅᕐᓂᐅᔪᒥᒃ 
ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪ ᑕᐃᒃᑯᐊ ᑲᓇᑕᒥ ᒐᕙᒪᒃᑯᑦ, ᓄᓇᑦᓯᐊᕐᒧᑦ ᐊᒻᒪ ᔫᑳᓐᒧᑦ. ᑕᕝᕙᓂ ᐅᓂᒃᑳᖏᓐᓂ 
ᓇᓗᓇᐃᖅᓯᓯᒪᕙᑦᑐᑦ ᑲᒪᒋᔭᐅᓂᖏᓐᓄᑦ ᖃᐅᔨᔭᐅᕙᑦᑐᑦ ᖃᐅᔨᓴᖅᑎᓪᓗᒍ. 
 
“ᓂᕆᐅᒃᐳᖓ ᑲᑎᒪᔨᕋᓛᖑᐃᓐᓇᖅᑐᑦ ᐱᕕᖃᕐᓂᕐᒥᖕᓂᒃ ᕿᒥᕐᕈᓇᑦᑎᐊᕐᓂᐊᕐᓂᖏᓐᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᑦ 
ᑭᐅᔾᔪᑎᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᕐᒥᒍᑦ ᐅᔾᔨᕆᓚᐅᖅᑕᖏᓐᓂᒃ ᐊᑐᓕᖁᔭᓕᐊᕆᓚᐅᖅᑕᖏᓐᓂᒡᓗ,” 
ᑕᐃᒪᓐᓇ ᐅᖃᓚᐅᖅᑐᖅ ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᖑᐃᓐᓇᖅᑐᓄᑦ 
ᐃᒃᓯᕙᐅᑕᐅᖃᑕᐅᔪᖅ, ᕗᕆᑦ ᓯᐅᓪ. 
 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᖃᕆᓴᐅᔭᒃᑯᑦ ᑕᑯᒋᐊᖅᑕᐅᔪᓐᓇᖅᑐᑦ ᐅᕘᓇ: http://www.oag-bvg.gc.ca.  

-30- 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᔭᐃᒥᓯ ᐊᕐᕚᕐᓗᒃ, ᒪᓕᒐᓕᐅᖅᑎ 
ᐅᖄᓚᐅᑖ: (867) 975-5000 

